
Au nom de dieu soit scaichent tous p(res)ns et 
advenir que l( )an mil six cens cinquante neuf et( )le
vingt deuxie(me) jour du mois de septembre avant
midy a villemur et dans l( )habita(ti)on du testateur
cy apres nomme diocese bas montauban et
senechaucee de th(ou)l(ous)e regnant n(ot)re tres chretien
prince louis quatorsie(me) par la grace de
dieu roy de france et de navarre devant
moy no(tai)re royal soubssigné et( )p(rese)ns les tesmoins
bas nommes a este en personne barthelemy
coyrenc charpentier habitant dud(it) villemur
lequel se trouvant detenu malade de son
corps couché dans un lit a( )la chambre de lad(ite)
ma(is)on par la grace de dieu en son bon
sans jugemant memoire et cog(noissan)ce bien voiant
oiant et ( )parlant comme a appareu a moy d(it)
not(air)e et tesmoins a de son bon gre non seduit
ny suborne de personne comme a dit dispose
de ses biens par son p(rese)nt testament qu'il a
fait et regle en la forme suivante premierement
c( )est bien humblement recommandé a( )la misericorde
de dieu et a declaire qu'il veut son corps estre
ensevely apres son deces au cimetiere de ceux de
la religion refformee dud(it) villemur en la forme
de lad(ite) religion refformee dont il fait profession
a declaire led(it) testateur qu( )il veult que
catherine vieusse sa femme soit administreresse
de la personne et( )biens de jean coyrenc leur
filz et hoir bas nomme qui est en bas eage
sans qu'elle soit oblige donner aucun coante
de son administra(ti)on de quoy led(it) testateur la

descharge d( )autant qu( )il recognoist tres( )bien que ses
biens concistent a si peu que si sad(ite) femme obcerve
les formalites requises tous se consumeront en frais
et en tous et ch(ac)uns les biens et droitz noms
voix et actions p(rese)ns et advenir dud(it) barthelemy
coyrenc icelluy a nomme institue pour son
hoir universsel et general led(it) jean coyrenc son



filz et de lad(ite) catherine vieusse pour pouvoir
disposer de ses biens et heredite apres qu( )il aura
attaint l eage de quatorse ans et en cas il decederoit
avant ou apres estre en estat de disposer sans
f(air)e testament led(it) testateur veut que son entiere
heredite vienne et apartienne a lad(ite) catherine
vieusse sa mere mesme si led(it) jean coyrenc 
estoit decede avant le testateur icelluy testate(ur)
veut que lad(ite) vieusse receullisse lad(ite) entiere
heredite pour en pouvoir f(air)e et disposer a
ses volontes et ainsi led(it) testateur a dispose
de ses biens par son p(rese)nt testament lequel
il veut estre valable par la meilleure forme
de droit auquel effet il a casses tous testamens
et disp(ositi)ons precedentes si a pries les tesmoins
de l( )atester et moy not(air)e de luy en retenir acte
concede ez p(rese)nces de joseph alaux mar(ch)ant
jean taillefer praticien et anthoine galan taill(eur)
dud(it) villemur signes jean lala françois malpel
tisseran pierre lafferriere sarger et anthoine
beaune companhon tailleur dud(it) villemur qui
ont dit et( )le testateur ne scavoir signer et
moy not(air)e requis

J. Alaux                       Galan

                         Esteverin
                                 not(aire)


